
Përmbushja e Përgjegjësive Tona në Besëlidhjen e Abrahamit

1.	 Ndihmoji të tjerët të bëjnë besëlidhje dhe t’i mbajnë ato.

Mendo për një njeri që mund ta ndihmosh të bëjë besëlidhje me Perëndinë ose t’i mbajë ato. Mund të jetë një pjesëtar i familjes, 
mik ose dikush në lagjen apo degën tënde. Çfarë ndihesh i/e frymëzuar të bësh? Si mund ta ndihmosh atë të ndiejë se ka 
përkatësi në Kishë?

Mund të vihesh në kontakt me këtë person tani me një mesazh me celular ose një pusullë. Mund ta ftosh atë në një veprimtari  
të Kishës ose në mbledhjen e sakramentit. Merr parasysh të caktosh kohën në kalendarin tënd për ta takuar atë.

2. Shpërndaje ungjillin e Jezu Krishtit dhe ndihmo për ta mbledhur Izraelin. 

Mendo për dikë të cilit ose së cilës mund t’i shpërndash ungjillin e Shpëtimtarit. Përzgjidh një nga idetë në vijim ose një ide 
tënden:

•	 Dërgoji atij ose asaj një mesazh për ungjillin nëpërmjet një mesazhi me celular, një mesazhi në mediat shoqërore ose një 
pusulle me shkrim. 

•	 Ftoje atë të frekuentojë me ty mbledhjen e sakramentit ose një aktivitet të ardhshëm të Kishës. 

•	 Shpërndaji atij ose asaj Librin e Mormonit ose broshurën Për Forcën e Rinisë. 

•	 Krijo një mesazh rreth Jezu Krishtit që mund ta shpërndash në mediat shoqërore. 

•	 “Lut[u] përditë që të gjithë fëmijët e Perëndisë të mund t’i marrin bekimet e ungjillit të Jezu Krishtit” (Rasëll M. Nelson, 
te “Shpresa e Izraelit” [takimi shpirtëror mbarëbotëror për rininë, 3 qershor 2018], Rasëll M. Nelson dhe Uendi W. Nelson, 
Gospel Library [Biblioteka e Ungjillit]).

3. Ndihmo për ta mbledhur Izraelin në anën tjetër të velit. 

Përdore broshurën Familja Ime (2018), në dispozicion në ChurchofJesusChrist.org ose FamilySearch.org për të mësuar më shumë 
rreth historisë familjare.

Në FamilySearch, mund të përdorësh veçorinë “Ordinancat Gati” poshtë nënndarjes “Tempulli” për të gjetur pjesëtarët e 
familjes që kanë nevojë të kryesh ordinancat për ta. Rezervo disa ordinanca dhe bëj plane për të frekuentuar tempullin që të 
kryesh pagëzimin dhe konfirmimin. Ose mund t’i shpërndash ordinancat te një pjesëtar tjetër i familjes ose tek tempulli. 

Nëse di ta përdorësh programin FamilySearch, mund t’u mësosh të tjerëve se si ta gjejnë dhe të mësojnë për familjen e vet. 
Mendo për dikë të cilit ose së cilës mund t’i japësh mësim. Nëse është e mundur, lër një orar për ta takuar.

